
ИЗВЕШТАЈ 
од Х Јадранско‐подунавски куп во мушичарење, Словенија 2019 

 
 
 

10‐тиот  Јадранско‐подунавски  куп  во  дисциплина  мушичарење  се  одржа  од  07.06.2019  до 
10.06.2019 на реките Савиња и Дрета во гратчето Мозирје, Република Словенија. 
Од  Македонија  зема  учество  една  екипа  која  беше  составена  од  првопласираните 
натпреварувачи  од  Државниот  куп  на  Македонија  во  дисциплина  мушичарење,  согласно 
пропозициите за 2019 година за одржување натпревари во дисциплините „спин“ и „мушичка“. 
Екипата беше во состав: Перо Стефков, Филип Серафимовиќ, Александар Цветановски и Емил 
Матовски  како  резерва.  Како  логистика  дојде  само  Зоран  Трајковски,  исто  учесник  во 
мушичарската лига, со сопствено возило и на сопствен трошок.  
Од  Скопје  тргнавме  на  06.06.2019  рано  наутро,  со  возилото  на  МРФ,  Мерцедес  Вито. 
Попладнето стигнавме во Мозирје, се сместивме и се запознавме со локалните организатори 
од риболовните здруженија Мозирје и Шемпетер кои заедно го организираа купот. 
 

 
Слика 1. Дел од натпреварувачка патека на река Савиња 

 
Во  петокот  на  07.06.2019  имавме  состанок  и  официјален  тренинг  утрото,  потоа  следуваше 
свеченото отворање на натпреварот, па попладнето имаше состанок на капитените и ждребка. 
На тренингот се ловеше на реката Савиња, која е малку поголема од реката Вардар во Скопје и 
има  разновиден  рибен  фонд  бидејќи  водата  е  релативно  топла  (во  лето  температурата  се 
качува и над 20 степени). Реката Дрета беше многу мала и со спор тек, регулирана како канал. 

Слика 2. Дел од натпреварувачка патека на река Дрета 

 

 
Слика 3. Улов на тренингот на река Савиња 

Слика 4. Улов на тренингот на река Савиња 

 

 
Слика 5. Улов на тренингот на река Савиња 

Слика 6. Улов на тренингот на река Савиња 

 

 
Слика 7. Фотографија од отворањето 

За  разлика  од  другите  купови  на  кои  сме  учествувале,  во  Словенија  немаше  „класично“ 
свечено отворање, дефиле со знамиња итн. Се беше едноставно, краток говор од 5 минути и 
поздрав за добредојде за учесниците и мал коктел покрај седиштето на организаторот. 
 

 
Слика 7. Фотографија од коктелот на отворањето 

 
Во  саботата на 08.06.2019  беше првиот натпреварувачки дел.  На  купот  учествуваа  вкупно 19 
екипа со 64 натпреварувачи. 

 

 
Слика 8. Фотографија на мерење на улов 

Слика 9. Фотографија на позиција на р. Дрета и улов на Перо Стефков 

 

 
Слика 10. Позиција на р. Савиња 

Инаку, речиси сите натпреварувачи беа дојдени со сопствени возила, а организаторот немаше 
обезбедено превоз за натпреварувачите, туку имаше само ставено мапи со сектори и збирни 
места за секое коло и сектор, па натпреварувачите мораа сами се снаоѓаа да дојдат на точна 
локација. Тука мораше да импровизираме со разнесувањето на натпреварувачите по позиции 
бидејќи  некои  позиции  во  секторите  беа  оддалечени  и  по  20‐25  минути  возење  во  еден 
правец,  па  за  секое  коло  правевме  план  и  распоред  на  оставање  по  позиции  и  подоцна 
собирање еден по еден. Словенците едноставно не се замараа со тој дел од организацијата, за 
разлика  од  сите  други  организирани  ЈПК‐а  досега,  каде што  секогаш превозот  и  се  останато 
било организирано во целост од страна на организаторот. 
 

 
Слика 11. Испринтани мапи со позиции и збирни локации 

Слика 12. Локацијата каде што беа поставени мапите и распоредот 
 
По  завршување  на  натпреварот,  екипно  се  пласиравме  на  18‐то  место  од  19  екипи.  Вината 
беше  пред  се  моја,  иако  на  тренингот  поминав  одлично,  на  натпреварот  едноставно  не  ми 
одеше, па во третото коло на мое барање ме замени Емил Матовски. Генерално земено, сите 
натпреварувачи имавме послаб улов за разлика од другите екипи. Тука одигра улога и “сивата 
зона“ во правилата на словенците, кои ги разбравме вечерта пред самиот натпревар, односно 
тие таму дозволија да се лови на имитација на икра, како и на силиконски црви кои не биле 
никогаш дозволени на досегашните натпревари. Иако повеќето тимови се не согласувавме со 
тоа,  одлуката  остана  на  сила.  Во  реките  речиси  и  да  немаше  автохтони  поточари,  имаше 
хибриди и во најголем дел порибена калифорниска пастрмка која најдобро се ловеше баш со 
тие имитации на икри и силиконски црви. 
 
Натпреварувачот  Перо  Стефков  освои  диплома  и  пехар  за  најголема  уловена  риба  на 
првенството, калифорниска пастрмка од 61,5 см. 
 

 
Слика 13. Перо Стефков со најголемиот улов на натпреварот 

 
Генерално,  организацијата  помина  добро,  иако  малку  невообичаено  за  разлика  од 
досегашните  натпревари  во  Србија,  Црна  Гора,  БиХ,  Хрватска,  со  измени  на  правилата  во 
последен  момент,  со  невообичаена  организација  на  натпреварот,  со  воведени  измени  при 
самиот натпревар, односно менување на соседни позиции на половина од времетраењето на 
секое коло со пауза од 10 минути итн. Исто така, бидејќи се работеше за мали места, немаше 
доволен број на судии, па еден судија стоеше помеѓу две соседни позиции, на река која што 
беше широка и до 50 метри, а позициите беа долги по 100+ метри, па натпреварувачите имаа 
доста  проблеми  при  носење  на  улов  на  мерење  од  еден  до  друг  крај  на  позицијата  кај 
судијата.  Иако  пред  почетокот  повеќето  предложивме  уловот  да  се  чува  во  чуварки  и  да  се 
мери  на  крај,  тоа  беше  одбиено  бидејќи  во  Словенија  со  закон  се  забранети  чуварки  на 
ревирите.  

Во  секој  случај,  дел од  решенијата  беа практични и истите може да бидат  применети и  при 
организација на ЈПК во Македонија во 2020 година.  
 

 
Слика 14. Свечено затворање на натпреварот 

 

 
Слика 15. Свечено затворање на натпреварот 

Слика 16. Перо Стефков со награда за најголема уловена риба на натпреварот 

 

 
Слика 17. Седиште на локално здружение – концесионер на дел од река Савиња, во населено место со 

само 1900 жители 

Во секој случај, добар натпревар со одлични екипи од 8 земји и уште едно искуство плус за нас. 
 

 
Слика 18. Конечен екипен пласман 

 
 

Во врска со финансискиот дел за ЈКП Словенија 2019, од страна на МРФ со одлука на УО ни беа 
доделени 750 евра за трошоци плус платена котизација и сместување од страна на МРФ, а од 
одобрените 750 евра беа потрошени 570 евра, а преостанатите 180 евра беа вратени во касата 
на МРФ.  
 
 
 
Изготвил, 
 
Филип Серафимовиќ 
 
 
 
 


